
Y Bwrdd Rheoli 

Management Board

Cofnodion y cyfarfod a gynhaliwyd ar
25 Chwefror 2010, 9.30–11.30
Ystafell Gynadledda 4B

Yn bresennol:

          Adrian Crompton (Cyfarwyddwr Busnes y Cynulliad) (Cadeirydd)


Dianne Bevan (Prif Swyddog Gweithredu)



Keith Bush (Cyfarwyddwr y Gwasanaethau Cyfreithiol)



Non Gwilym (Pennaeth Cyfathrebu Allanol)



Sulafa Halstead (Pennaeth Pwyllgorau’r Cynulliad)



Steve O’Donoghue (Pennaeth Adnoddau’r Cynulliad)



Mair Parry-Jones (Pennaeth y Gwasanaeth Cyfieithu a Chofnodi)



Kathryn Potter (Pennaeth Gwasanaeth Ymchwil yr Aelodau)



Craig Stephenson (Pennaeth y Rhaglen Newid)



Ian Summers (Pennaeth yr Uned Gorfforaethol)



Sian Wilkins (Pennaeth y Gwasanaethau Siambr a Deddfwriaeth)



Cathryn Newman (Ysgrifenyddiaeth)

Yn bresennol:
Mike Snook (eitem 3)



Deb Hill (eitem 3)



John Chick (eitem 3)
Sylwedyddion:
Surinder Channa (Grŵp Adnoddau)




Barbara Lees (Gwasanaethau Ariannol)

Agorodd Adrian Crompton y cyfarfod drwy gofnodi tristwch aelodau’r Bwrdd a’u cydymdeimlad dwysaf â Claire ar farwolaeth sydyn ei gŵr, Mike.
1.  Cyflwyniadau ac ymddiheuriadau
Cafwyd ymddiheuriadau gan Claire Clancy a Mair Parry-Jones.  Nid oedd unrhyw ddatganiadau buddiant.  Croesawyd  Surinder Channa a Barbara Lees i’r cyfarfod fel sylwedyddion.
2.  Cofnodion y cyfarfod a gynhaliwyd ar 18 Ionawr 2010
Cytunwyd bod y cofnodion yn gywir. 
Ffocws strategol
3.  Gwasanaethau i gwsmeriaid
Cyflwynodd Mike Snook y drafodaeth, a oedd yn codi o un o bynciau diweddaraf Cyfnewid, sef ‘Sut y gallwn wella gwasanaethau i gwsmeriaid?’  Soniodd am y cynigion i fynd i’r afael â’r dasg anodd o fesur sut y mae’r Cynulliad yn perfformio ar hyn o bryd yn y maes hwn a’r hyn y gall wneud i wella, gan weithio tuag at y Pedwerydd Cynulliad.  Rhoddodd Deb Hill a John Chick gyflwyniad ar fodel y Gwasanaeth Diemwnt gan egluro’r gwaith sydd ar y gweill i sicrhau gwasanaeth o’r radd flaenaf i Aelodau’r Cynulliad a’u staff cymorth.  Cytunwyd y byddai’r Bwrdd Newid yn adolygu’r mater hwn, a’r posibilrwydd o ddefnyddio model y Gwasanaeth Diemwnt yn ehangach.
Penderfyniadau Busnes
4.  Cynllun Strategol 2010-11
Trafododd y Bwrdd y Cynllun Strategol, a oedd wedi’i baratoi’n dilyn cam gweithredu diwethaf y Bwrdd Rheoli. Cytunwyd ar y pwyntiau a ganlyn:
· Dylai’r gwaith o gynllunio ar gyfer y Pedwerydd Cynulliad gael lle amlycach yn y Thema Graidd;

· Dylai’r chwe egwyddor sylfaenol fod yn fwy blaenllaw yn y ddogfen drwyddi draw;
· Dylid cyfeirio mwy at ddatblygu a chynorthwyo staff;

· Dylai’r cyfuniad o flaenoriaethau eang a phenodol, a’u strwythur, fod yn fwy cyson;

· Dylid canolbwyntio mwy ar ffactorau economaidd a’r angen i ddod i benderfyniadau anodd yn ystod 2010-11 ynglŷn â blaenoriaethau. 
Cam i’w gymryd: Adrian Crompton i ailddrafftio’r Cynllun a chael cymeradwyaeth Claire Clancy.

5.  Risgiau strategol – Nod 4  – Byddwn yn gweithio’n gynaliadwy 
Cyflwynodd Dianne Bevan y papur.  Y risg allweddol o ran cyrraedd y nod hwn, fel y’i nodir ar hyn o bryd, oedd ‘methu dangos ein bod yn gweithio’n gynaliadwy’.  Penderfynwyd ychwanegu achos arall dros niwtraliaeth garbon gan gyfeirio at ddiffyg dealltwriaeth o effaith.  Cytunwyd mai ‘canolig’ oedd statws cyffredinol y risg weddilliol.
6.  Yr adroddiad rheolaeth ariannol: o ddechrau’r flwyddyn ariannol tan 31 Ionawr 2010 
Cyflwynodd Steven O’Donoghue y papur ac eglurodd Connie Robertson y sefyllfa ddiweddaraf o ran costau prosiect UNO.  Dywedodd Steven wrth y Bwrdd y bu gostyngiad sylweddol yn yr alldro a ragwelyd ar gyfer y flwyddyn, a oedd i’w briodoli’n bennaf i lithriant ym mhrosiect UNO, a’r effaith y byddai hyn yn ei gael yn ystod y flwyddyn ariannol nesaf, yn enwedig o’i gyplysu â’r cynnydd yng nghostau’r prosiect.  Trafododd y Bwrdd y goblygiadau cyffredinol o ran cost a chytunwyd y dylid ymgymryd â rhagor o waith i ystyried y camau lliniarol y gellid eu cymryd a’r dewisiadau eraill.  Yn benodol, nodwyd y byddai adroddiad ar gostau prosiect UNO yn cael ei baratoi ar gyfer Comisiwn y Cynulliad pan fyddai’n cyfarfod nesaf.
7.  Y dashfwrdd perfformiad allweddol
Trafododd y Bwrdd y dashfwrdd a chytunwyd y dylid ailedrych ar y cerrig milltir allweddol a chynnig cerrig milltir newydd, yn enwedig un ar gyfer Adolygiadau Rheoli Perfformiad.  Dylid anfon unrhyw gynigion ar gyfer y cerrig milltir newydd at Jonathan Thomas cyn gynted â phosibl.
Papurau drafft Comisiwn y Cynulliad
8.  Y wybodaeth ddiweddaraf am brosiect cynorthwyo Aelodau’r Cynulliad 
Trafododd y Bwrdd y papur drafft, a baratowyd gan Chris Reading, a chytunwyd y dylid anfon unrhyw sylwadau at Chris y tu allan i’r cyfarfod.
9.  Fframwaith Adroddiad Blynyddol 2009-10
Trafododd y Bwrdd y papur drafft, a baratowyd gan Non Gwilym.  Cytunwyd i roi teitl gwahanol i’r papur, sef ‘Adroddiad a Chyfrifon Blynyddol 2009-10’.  Gofynnwyd i Non ailddrafftio’r papur ar sail y cynigion a wnaed.
10. Deddfwriaeth Cymru ar-lein
Trafododd y Bwrdd y papur drafft, a baratowyd gan Keith Bush.  Dylid anfon unrhyw sylwadau ychwanegol at Keith y tu allan i’r cyfarfod.

11.  Y rhaglen dreigl
Nodwyd y rhaglen dreigl ar gyfer papurau’r Comisiwn yn y dyfodol. Cytunwyd i ehangu papur y Comisiwn ar ‘Hynt a Datblygiad y Gwasanaethau Cyfreithiol’ a drefnwyd ar gyfer mis Mai, i gynnwys gofynion eraill i hybu busnes y Cynulliad yn 2011 a’r tu hwnt.
Papurau i’w nodi
12.  Adroddiad ar brif bwyntiau’r adran Adnoddau Dynol 
Cytunodd y Bwrdd i argymell gostwng y targed absenoldeb oherwydd salwch o naw diwrnod i saith.  Byddai Steven O’Donoghue yn cael rhagor o wybodaeth am sut y mae’r targed saith diwrnod yn berthnasol i’r sector gyhoeddus yn gyffredinol ac yn rhannu’r wybodaeth honno.

Cloi’r cyfarfod
13.  Unrhyw fater arall
Byddai’r Pierhead yn agor yn swyddogol ar 1 Mawrth.  Diolchodd  Adrian Crompton i’r sylwedyddion am fod yn bresennol.
14.  Cyfathrebu â staff
Byddai Keith Bush yn trefnu i staff gael gwybod am y pynciau a drafodwyd drwy’r dudalen newyddion a sesiynau rhaeadru, cyn gynted â phosibl.
15.  Agenda’r cyfarfod nesaf
Connie Robertson ac Ian Summers i gasglu eitemau i’w cynnwys ar yr agenda.

Yr Ysgrifenyddiaeth
Chwefror 2010

